
Kalaallit Nunaanni imminortarnermik nuna tamakkerlugu pinaveersaartitsitsinermut
periusissiaq atuuttussamik piareersaanissamut suut immikkut isiginiarneqassanersut,
kikkullu ilusilersuegataanissamut peqataatinnegassanersut oqallisissiatut siunnersuut.
(Inatsisartunut ilaasortag Malene Vahl Rasmussen, Demokraatit)

Akissuteqaat
(Isumaginninnermut, llaqutariinnut Inatsisinillu Atuutsitsinermut Naalakkersuisoq)

Apeqquteqaat  aallaavigalugu  ogallisissiatut ~ siunnersuummut  attuumassutegartumut
matumunnga Naalakkersuisut qujapput, taannalu imminortarnerup pinaveersaartinnissaanut
nuna tamakkerlugu periusissiassatut pilersinnegartussamut Naalakkersuisut kissaataannut
immersueqataassaaqg.

Imminortarneq  pinaveersaartinniarlugu nuna tamakkerlugu periusissiassaqg  nutaaq
suliarinegalerpat oqgaloqgatigiinneq pegataatitsinerlu  tassarpiaassapput Naalakkersuisut
pingaartillugit atorniagaat.

Inuunerit amerlavallaarujussuartut annaanikuuagut. UKiut tamaasa inuiagatigiinnitsinni inuit
40-t missaaniittut inuuneq gimanniarlugu qinertarpaat®. Inuit 40-t ukiut tamaasa
ingasappallaagaaq. Inuiagatigiinnitsinni  pingaarnertut nukiusoq tassaavoq inuk. Inuk
kinaluunniit nalegarpoq inuiagatigiinnitsinnilu inissagassaag.

Periusissiami  nutaami,  innuttaagatitta  sumiiffimminni  piviusutut  misigisaasa
pisariagartitaasalu aallaaviginegarnissaat Naalakkersuisut pingaartippaat. = Taamaattumik
innuttaasut  inuusuttut  utoqgaanerusullu  ogalogatigineranni  piffissamik  nukissanillu
atuissaagut, kiisalu sianissutsikkut peqqgilluni inuunermut tunngatillugu taakkununnga ganoq
isumagarnersoq pillugu tusarnaassallutigit. ~ Aamma sumiiffimminni nunamilu tamarmi
pitsaasumik ingerlannegarsinnaasut  pillugit aaqqgiissutissatut  isumassarsiaat
pissarsiarissavagut.

Kikkut tamarmik peqgataatissavagut, taamaammat periusissiap ilusilersornerani inuusuttuinnaat
kisimik ilaatinnegassanngillat. Inunnit inersimasuniit utoggaanerusuniillu isiginnittariaatsit
aamma pingaarutegarput, inuiagatigiinnitsinnilu kikkut tamarmik angunissaat taamaalilluta
qulakkiissavarput.

Periusissiap ilusimini imarisaminilu ogartussaasoqgarfiit assigiinngitsunik suliallit akornanni
sulegatigiinneq atitooq aamma tunngavigissavaa. Taamaaliorneq nalunngilarput pitsaasumik
kingunegartartoq. Innuttaasut ilanngunnegarnerisa saniatigut taamaammat aamma
ogartussaasoqarfiit assigiinngitsunik suliallit akornanni kommunit, paasisimasallit sulianillu
suliagartut peqgatigalugit periusissiaqg ineriartortinnegassaag.

Naalakkersuisunut imminornissamut pinaveersaartitsivik suliassagarfiuvoq ataatsimoorluni
Kivinnegartussaq, partiinut  politikkimullu  attuumassuteganngitsoq.  Naalakkersuisut
apeqqutegaat allaavigalugu oqallinnissaq tikilluagquaat, soorlu aamma periusissiap

suliarinegarnerani  Inatsisartut  llaqutariinnermut  Peqqissutsimullu  Ataatsimiititaliaat
ingerlaavartumik akuutittarumaaraat.

Imminortarneq  pinaveersaarniarlugu  suliassagarfimmi  nutaamik immikkut ittumik
periusissiornikkut pinaveersaartitsinermik suliagarnerup pingaarutegartup
ingerlateqginnegarnissaata qulakkeerneqgarnissaa Naalakkersuisut kissaatigaat.
Inuiagatigiinnitsinni inuit ikinnerusut inuunerup gimannissaanik ginersisariagalersartut
ikinnerunissaat pillugu pinaveersaartitsinermik suliagarneq pingaaruteqgarluinnarpoq, aamma
meeqqgat, inuusuttut inersimasullu ikinnerusut annaasagarnermik misiginissaat inuunermilu
sakkortuumik aliasuutegarlutik atugagarnissaat eqgarsaatigalugu.

Suliniutit suliniarnerillu sunniutegarluartut inerisarneqassapput. Assersuutigalugu tamanna
atuuppog  sulisunut  imminornissamik  pinaveersaartitsisumik  ogalogategarnermik
ilinniartitsineq, taakkuummatami ulluinnarni sulinerminni innuttaasut imminornissamik
eqgarsaatillit innuttaasulluunniit imminoriarsimasut siullertut naapittagaat.

Illogarfinni nunagarfinnilu imminornerit, imminoriarnerit imminornissamillu siorasaarinerit
pillugit iliuusissat ataqgatigiissut pilersinneqarnerisa  kinguneraa kommunit, politiit
peqgissutsimullu oqartussaqgarfiit akornanni ersarissumik akisussaaffinnik agguaanermik
qulakkeerinninneq. Taamaaliornerup sulisut imminortogarsimatillugu,
imminoriartogarsimatillugu imminornissamillu siorasaarisogarsimatillugu ganoq iliornissamut
piareersimalersippai. Suleqgatigiinneq taperserneqassaaq pitsaanerulersillugulu — aamma
siunissami.

Aammattaag ullumi kommunini tamani atornegartog, suliniummik pissusilersuutinik
paasinnittaatsinut  tunngasumik  ThinkInuk-mik ilinniartitsineq ingerlatiinnassavarput.
ThinkInuk eqgarsaatigut atorlugit imminut paarinissatsinnut sakkussanik ajornanngitsunik
iluaqutaasunilli tunisisuuvoq.

Meeqqat, inuusuttut inersimasullu tamarmik oqalogateqarnissamik pisariagartitsisut
Tusaanngamut, ogarasuaat siunnersuisarfik, attavegarnissamut periarfissagarput. UKioq
kingulleq ammarmalli innuttaasut 4.000-ingajaat atoreersimavaat. Taamaattumik ammasarfiit
ingerlaavartumik sivitsorneqariartorsimapput — massakkullu sapaatip akunnerisa naanerini
unnuami akunnerni ammasarpoq. Nalunngilarput pisariagartitsisogartog, taamaattumik
Tusaanngap ineriartortinnera ingerlatiinnassavarput.

Inuiagatigiinnitsinni imminortarnerup pinaveersaartinnegarnerani suliniutaareersut
suliniuteqarfiusussallu  nutaat pillugit nutaanik aaqqgiissutissanik ineriartortitsinermik
periarfissaqartitsineq sinaakkusiinerlu periusissiap nutaap immikkullu ittup aamma
qulakkiissavaa.

Aliasuutegarneq pissutigalugu paasiuminaassinnaasunik qisuariartarnerit  pissutaallutik
imminornissaq  aarlerinarnerulersartog  nalunngilarput,  taamaattumik  ganigisaasut
gimagaasimasullu ikiussavavut. Kinguaariinni atagatigiinnerit aamma meeqqat inuusuttullu
siusissumi inuunerminni imminornerup aaqqgiissutaaneranik misigisagarsimasut kinguneri
takussavagut. Taamaattogarnerami eqgortuunngilag. Taamatut pisogartuarnera unitsissavarput.
Taamaattumik  ganigisaasunut  gimagaasimasunullu ilaatigut  suliniutinik  nutaanik,
aliasunnermik anigoruminaatsumik ilisimatusarnermik aallaaveqartut, ineriartortitsinermik
suliagarpugut.

Imminortartut tassaanerupput angutitavut inuusuttut. Taakkua atorfissagartippagut. Tamatta
immikkut inuunitsinnik akisussaaffeqarpugut, Kisiannili akisussaassusermik Kivitsinissamik
pisariagartitsisut inuiagatigiinnit tapersersornegassapput.



Aammattaaq meerartatta inuusuttortattalu peroriartornerminni inuunermi unammilligassat
pissusissamisuuginnartut ilinniassagaat, ilutigalugulu unammilligassanik gaangiisinnaallutik
misigisagarnissaat  qulakkiissavarput. ~ Taamaalilluni  inuusuttortatta  inersimasutut
inuuneqalernissaminnut nukissagalissammata nukissagartutullu misigilissallutik.
Inersimasuunermimi unammilligassat pissusissamisut ilaapput. Tamanna nalunngilarput.

Unammilligassat gaangerniarnissaannut timikkut peqqissuseq taamaallaat apeqqutaanngilag.

llukkut peqgissuugaanni inuunerup aqqutaani aporfiusartut gaangernissaat
ajornannginnerusarpog. Taamaattumik  sianissutsikkut  peqqissuseq  nukittussusikkut
peqgissuseq  assigilluinnarpaa. Inuiagatigiinnitsinni  sianissutsikkut ~ peqqissutsip

annertusarneranut suliagarnerput ingerlatiinnassavarput.

Pinaveersaartitsinerup aallarnikkatta sunniutegarnissaa anguniagaavoq. Taamaattumik
Naalakkersuisunut pinaveersaartitsinermik suliagarnermut pissusiviusunik amerlanerusunik
pissarsinissaq pillugu suliagarneq pingaarnersiuinermiippog. Kikkunukua inuit taakku
inuunerup gimannissaanik ginersisariagalersartut, aamma eqimattanik
taamaalioratarsinnaasunik ilisarnaasiortogarsinnaava?

Inuiagatigiinnitsinni  kajumissusilinnut amerlagisunut, annertuumik kingunegarluartumillu
ullut tamaasa suliniutegartuartarnermikkut tamatta massakkut iliuusegarnissatsinnut
eqgaasittuartarmatigut, qujanag.

Naalakkersuisut immikkut suliagarnissaminnut piareersimapput.
Naalakkersuisut sinnerlugit ogallilluarnissamik  kissaategarpunga. Imminortarnerup

pinaveersaartinnegarnissaanut periusissiassap nutaap pingaaruteqartup suliarinegarnerani
kingunegarluartussanik paasisagarnissara gilanaaraara.



